
					এই পাতাটির মুদ্রণ সংশোধন করা প্রয়োজন। 
সন। ১৩০২ ] কবিরঞ্জন রামপ্ৰসাদ সেন । ORGt
বৈষ্ণবে দ্বন্দ্ব হইতে লাগিল। এমন সময় ভক্তপ্রবর রামপ্রসাদ সেন দেখা দিলেন। আশ্চৰ্য্যের বিষয় এই যে, তিনি কালীর উপাসক হইয়াও, কৃষ্ণ ও কালীর একত্ব সাধারণকে বুঝাইয়া দিলেন ।
সাধুদিগের আবির্ভাবের মধ্যে ঈশ্বরের আর একটী কাৰ্য্য দেখিয়া আমরা বিস্মিত হই। ইহাদের মধ্যে কেহ কেহ জাত্যংশে নীচ হইয়াও পৃথিবীর বড় বড় লোক কর্তৃক পূজিত হইতেছেন, এবং কেহ কেহ তঁহাদের সময়ের আচরিত কাৰ্য্যের বিরুদ্ধাচরণ করিয়াও, ধৰ্ম্মরাজ্যে উচ্চ স্থান অধিকার করিয়া রহিয়াছেন। ঈশা সুত্রধরের পুত্র ছিলেন। মহম্মদ দোকানদারের পুত্র এবং নিজে মেষপালক ছিলেন, কিন্তু ইহাদের ধৰ্ম্মজীবনের এমনি প্ৰভাব ছিল যে, কত শত সমাট, রাজা এবং বড়লোক, ইহাদের সমক্ষে মস্তক অবনত করিতেছেন। ভারতবর্ষের দিকে দৃষ্টি নিক্ষেপ করিলে আমাদিগকে অধিকতর আশ্চৰ্য্যান্বিত হইতে হয়। আমরা বিভিন্ন জাতিতে আবদ্ধ। লোকে হীনজাতি-সংস্কৃত সাধুগণকে ব্ৰাহ্মণোচিত সম্মান প্ৰদান করিয়াছে। দক্ষিণাপথে তুকারাম এক জন শূদ্র ছিলেন, কিন্তু তিনি বেদপ্রতিপাদ্য উপদেশ সকল আপামর সাধারণের সমক্ষে প্রচার করিতেন। যদিও ব্ৰাহ্মণগণ প্ৰথমে ইহার প্রতিবাদ করিয়াছিলেন, শেষে তঁহাদিগকে নিরািত্ত হইতে হইয়াছিল, এবং বলিতে কি, তঁহাদের মুখপাত্র রামেশ্বর ভট্ট, যিনি তুকারামকে যৎপরোনাস্তি যন্ত্রণা দিয়াছিলেন, তিনি এই মহাপুরুষের এক জন বিখ্যাত শিষ্য হইয়াছিলেন। অধিক আর কি বলিব, বৰ্ত্তমান সময়ে দক্ষিণপথের লোকের কাছে তুকারাম পূজা প্ৰাপ্ত হইতেছেন। তুকারাম ত এক জন সৎগৃদ্ৰ ছিলেন। কিন্তু দেখুন, রয়দাসী নামক একটী বৈষ্ণব সম্প্রদায়ের প্রবর্তক, রয়দাস এক জন চৰ্ম্মকার ছিলেন, অথচ চিতোরের রাণী ও অনেক গুলি ব্ৰাহ্মণ র্তাহার শিষ্যত্ব স্বীকার করিয়াছিলেন, এবং তঁহার প্রসাদী অন্ন ভোজন পূর্বক আপনাদের জীবন সার্থক জ্ঞান করিয়াছিলেন। চৈতন্যদেব জাতিতে ব্ৰাহ্মণ, শাস্ত্ৰে সুপণ্ডিত ছিলেন। তিনি মুসলমানদিগকে স্বীয় দলভুক্ত করিয়াছেন। অথচ তিনি বর্তমান সময়ে, অনেকের নিকট দেবতার ন্যায় পূজা প্রাপ্ত হইতেছেন। এই সকল সাধুদিগের কাৰ্যকলাপ আলোচনা করিলে অন্তঃকরণ আনন্দরসে আপ্নত হইয়া থাকে। অদ্য আমরা কবিরঞ্জন রাম প্ৰসাদ সেনের উজ্জ্বল চরিত্র ও কীৰ্ত্তি আপনাদের সমক্ষে বিবৃত করিব।
ভারতচন্দ্র রায় গুণাকর তাহার অক্ষয় কাব্যের এক স্থলে বলিয়াছেন- “চারি সমাজের পতি, কৃষ্ণচন্দ্ৰ মহামতি”। এই কতিপয় সমাজের মধ্যে কুমারহট্ট নামে একটী সমাজছিল। অনেকগুলি শাস্ত্রবেত্তা চিকিৎক এবং বদান্য ব্যক্তি কুমারহট্ট অবস্থিতি করিতেন। বলিয়া, ইহা রাজপ্রদত্ত সমাজ আখ্যা প্ৰাপ্ত হইয়াছিল। কবিরঞ্জন রামপ্রসাদ সেনের আবাস স্থান বলিয়া ইহা অধিকতর খ্যাতি লাভ করিয়াছিল।
ভারতবর্ষ এক সময়ে অনেক বিষয়ে সমধিক উন্নতি লাভ করিয়াছিল। কিন্তু আক্ষেপের

		 এই পাতা শেষ সম্পাদিত হয়েছে ১৪:১৩টার সময়, ৩ ডিসেম্বর ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

